
				এই পৃষ্ঠাটোৰ বৈধকৰণ হৈছে
৮০
কুমৰ-হৰণ





হেন দেখি চক্ৰ ধৰিলন্ত দামোদৰ।

শূল এড়ি জ্বৰ বাণ ধৰিলা শঙ্কৰ॥

আগে নউ চক্ৰ হৰি কৰন্তে সন্ধান।

আড়ম্বৰে হৰে প্ৰহাৰিলা জ্বৰ বাণ॥

সমদলে মাধৱক পাইলা গৈয়া জ্বৰে।

কৰে কম্পমান প্ৰজা মৰয় সত্বৰে॥

কম্পাৱে শৰীৰ ঘনে ঘনে মিলে দুখ।

পিয়াস লাগয় ওষ্ঠ কণ্ঠ শুকাই মুখ॥

বস্ত্ৰ নসম্বৰে সৱে মুক্ত ভৈল কেশ।

মাধৱৰ সৈন্য ভৈল মৃতকৰ বেশ॥

হেন দেখি দয়াময় দেৱ চক্ৰপাণি।

বৈষ্ণৱ জ্বৰক প্ৰহাৰিলা বৰ টানি॥

ৰুদ্ৰ জ্বৰ পলায় ভয়ে শঙ্কৰৰ কাছে।

বিষ্ণু জ্বৰে মহাকোপে খেদে পাছে পাছে॥

জ্বৰক সম্বুধি পাছে মাতে পশুপতি।

তোহোক ৰাখিবে মই নোৱাৰো সম্প্ৰতি॥

যাবে নউ বিনাশ কৰয় বিষ্ণু জ্বৰে।

ঝাণ্টে গৈয়া শৰণ পশিয়ো দামোদৰে॥

শিৱৰ বচনে জ্বৰ গৈল কৃষ্ণ পাশে।

দেখিলন্ত হৰি পুনৰপি জ্বৰ আসে॥

